
Sutakrita Shiva Stuti

సూతకృతా శివస్తుతిః

వేదాన్తవేద్యమీశానం శఙ్కరం లోకశఙ్కరమ్ ।
విశ్వతశ్చక్షుషం దేవం విశ్వతోముఖమవ్యయమ్ ॥౬॥
విశ్వతోబాహుమారాధ్యం విశ్వతః పాదమీశ్వరమ్ ।
నిష్కలం నిర్గుణం  శాన్తం నిరవద్యమనామయమ్ ॥ ౭॥
నిష్ప్రపఞ్చ నిరాకారం నిర్మలం నిరుపాధికమ్ ।
శర్వం ప్రసన్నవరదం  సర్వాభరణభూషితమ్ ॥౮॥
గౌరీభూషితవామాఙ్గ బ్రహ్మవిష్ణ్వాదిసేవితమ్   ।
అప్రమేయం  జగజ్జన్మస్థితిసంహారకారణమ్   ॥౯॥
సోమసూర్యాగ్నినయనం సోమార్ధకృతశేఖరమ్  ।
దివ్యచన్దనలిప్తాఙ్గం   నవబిల్వదలార్చితమ్ ॥ ౧౦॥
వ్యాఘ్రచర్మపరీధానమనన్తేన్దురవిప్రభమ్    ।
నానామణిగణాకీర్ణం  కిరీటకటకావృతమ్ ॥ ౧౧॥
దయాసుధార్ద్రనయనం  వరదాభయపాణినమ్ ।
తిర్యక్సన్తోష(నిర్యత్సన్తోష)పూర్ణాఙ్గముమాలిఙ్గితవిగ్రహమ్     ॥ ౧౨॥
విలోక్యాతీవ సన్తుష్టః  షణ్ముఖః సామ్బమీశ్వరమ్ ।
మత్వా కృతార్థమాత్మానం  ప్రణిపత్య  సదాశివమ్ ॥ ౧౩॥
॥ ఇతి శివరహస్యాన్తర్గతే  సూతకృతా శివస్తుతిః సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧ ।౬-౧౩॥
- .. shrIshivarahasyam . ugrAkhyaH saptamAMshaH . adhyAyaH 1 . 6-13..

